
Mafunzo a 1 

Siri ya Mama 

Zuwana kêkala pasina ákifyoma. Tima, nduye,  
kantuwirira nunuye, kuno akimwita: ñNuZuwana, 
nuZuwana! Nisikira petu nopa-pa kuwa mama 
kawanawo siri yasaka kutereza! Kinu cawenye-co 
kinani?ò  
ñOmi nidaniziraò, amba ndi Zuwana. ñTuke tikejiwe 

sana-sana canidanizira-co kuwa ndi noco.ò  
ñAya tukeni tituwe timmone nantanzi kufika.ò Tima 

akitenda ushinda na nunuye. 

 Wó wawiri wakifika kapamoja kamamayawo, 
wakipumuzika pakulu kuno wakiseka. Mpunde wakifika 
wanduzawo Amina na Suriya pamoja na nlumbwawo 
Saidi. 

ñHee nyamalani, musinyangure wawayenu nlwere 
kankupumula.ò amba ndi mamayawo. 

ñMama, muwanawo siri mojiwapo yamusaka 
kutereza?ò adairi ndi Tima. Mamaye akinjibu. 

ñRikolo retu-ri riwankongezeka Suriya ampata 
nduye.ò 

Suriya akiwa na umuri wa myaka mine. Iye  
akamba: ñNikuka kumwambira wawa.ò  

Mamaye akimpinga kábula saanafika panriyango,  
akimwambira: ñWawayo akwijiwa mwase apumure.ò 

Suriya akiuzunika, konta kukimwajibu kuseza  
pakitondo cawawaye. Zîpita suku nyingi saasiwa kuwa  
karibu na wawaye. Myezi mingi ari pakinanda  
wakusokera-sokeranga saakola kazi. Daima akizidi  
konda pakulu na jamazake piya wakangaika naye. 

  



 9 

Anta suku-yo Zuwana akilawa akuka kubazari, 
akiwasingana marafiki zake akiwambira: ñMama suku 
isaka kuwa yonse ampata toto.ò  

Sambi, nnemba mmoja akipita karibu yawo 
akamba: ñMwana-yo akuja kuwa na SIDA kamba 
wawayo.ò 

Zuwana ereriwe casowere nnemba ire konta  
akijiwa kuwa wawaye aana SIDA. Epa wawa akiwa na  
SIDA? awaza javi ndi Zuwana.  

ñLaa, uwe visukuyeri vyaamba-vyo.ò Wamba ndi 
marafikizake ware. 



10 

Zuwana pafikire ukaya kandairi mamaye: ñMama,  
kweli wawa kawanawo SIDA?ò  

Mamaye akinamisa kiswa akirishuku.  
ñMama omi niwa nkulu, n²juzi nijiwe.ò   

Mamaye akizung´unukira upande mwengine.  
Nopare-pare Zuwana kammona mamaye 

akimpakatika masozi. ñBasi niswamii kus²kira panja na 
wanu,ò amba ndi mamaye. 

ñEpa sambi  wawa akifwa tiinshi mwaja?ò adairi 
ndi Zuwana.  

ñMwenyezimungu atipa luziki retu,ò  ajibu ndi 
mamaye. Basi wó wawiri ware wakirinamira kurira. 

Kwa myezi miwiri mitatu, wawaye Zuwana ire 
akifwa. Sambi jamaazake na marafikizake wakija 
kuwani.  

ñPaa! wanu-wa wawa paakiwa hai mbana awakija 
kummona?ò akumbukira ndi Zuwana. Wakulungwa wa 
manyumba a duwa tu basi ndi wakija kummona wawa 
saanamba kufwa.ò 

Kwa sukú-yo bandi ya kufwa wawayawo, Zuwana  
na mamaye wakilawa wakúka kuuni. 

Mamayawo ire aakipumuzika sana, kasokera-
sokeranga. Basi Zuwana akimpatika mamaye mpaka 
pasina akintula apumure. ñWakati mwengine nirifahamu 
kuwa sina nguvu ya kutenda kinu cisaka kuwa conseò 
asowera ndi mamayawo ire. 

Mafunzo a 2 

Jamazake Zuwana 
ziwapata tafauti nyingi 

Zuwana na mamaye wekala pasina. Mamaye uso  
umbadilika aakimanyirika na kasokera-sokeranga.  
Zuwana akimwimisa mamaye. 

Bandi ya kufwa wawayawo, wasimana ware  
iwalazimu wakore kazi pakulu pawenye kona 
mamayawo akiwa mwepepe  na akiwa na mimba. 
Wakati mwingi akiwakimwira wanduze na akiwenyukira, 
akiwawona kutowa kukola kazi sana.  

Fala mamaye ire avikimwajibu. Iye akijibu 
akamba: ñAnta muniwone ulwere-wu omi ndi 
mamayenu pakaya-pa.ò 

Basi wanawaka wawiri wafulati wa Insa wakilawa  
wakuka kummona. Mmoja akikolanga kazi shipitali na 
mwengine akijiwa kutamba hadisi za kumpa munu 
ankili.  Ewo wakija wakavyanga kazi za pakaya na 
wakija nawo cakurya. Ewo wakimpakanirisa ame 
Zuwana kuno wakintambira hadisi zakusekesa  na piya 
ware wakiseka. Basi mamayawo ire akiseka. Zuwana 
paakimmona mamaye akiseka akitenda radi.  

Ewo wakipakanira kuhusu ukomu wa mamaye, 
Zuwana wakati mwengine akiwasikira ari nkuzinya. Iye 
aasikire mwaa ure piya. Ila kâsikira kuwa wawaye 
aatendire kauli mbere ya mamaye.  Dalili wawaye ie 
kasiriwa HIV (Nvunyo za kusalamula ulwere wa SIDA) 
na mwanamuka mmojiwapo wanjamiire. Wawa ire 
aakirijiwa kuwa kawanawo  HIV ntamana iye  avarire 
kamiza (wala aarikengere kwa namuna nyengine) apate 
kunkengera nkawake. Mama ire dalili karavula HIV ka 
nlumake. Na toto-yo mmatumbo-mo avijiwikana kuwa 
neye novyo karavula.  

ñUwe ujuzi uje shipitali itendiwe teshite ya HIV.ò 
Wanawaka ware ndi vyawakimwambira ame Zuwana. 

Mamayawo wana ware akilamuka akuka shipitali. 

Nfirimeru mmoja mwaamuka akinlavya  mama ire damu 
aba pankono akitenda teshite. Iye awonire kulwaza, ila 
kekala aba kusikiriza ejiwe kuwa kawanawo HIV au 
aana.  Pakucere subȈ, mama ire akimwambira Zuwana 
habari mbaya sana. Kumbe mama ire karavula HIV, 
dalili mmatumbo-mo na toto-yo novyo karavula.  

Mama ire kapewa vininu vya vitamina 
vyakuwongeza nguvu mmwiri wanu wakuwa na HIV na 
vyakurikengera kuravula. Iye awerenawo tiba zakwitiwa 
(anti-retorovira) apate kurinangËanizira HIV mwaldeya. 
Mama ire akangaikira ndepi pooka kupata ani-
retorovira, zisakikana kurikengera ipate toto ire 
mmatumbo mure asiravure HIV. 

Mamayawo ire akanza kulwala konta kuravula ka 
HIV kukúla, mpaka imwingira SIDA. Vikanza kuntokota 
vijarã mmwiri vikipanjika. 

 ñOmi nikinkola mama inipata SIDA?ò Zuwana ndi 
vyawadairire wanawaka wa kwamini Habari Ngema 
ware. 

ñUkikidiri kurinarira SIDA aikupataò amba ndi 
nfirimeru muka ire. Iye kamwambira Zuwana namuna 
ngema za kumwinarira mamaye. Ikisa kamwambira 
cakurya cema caajuzi kumpa mamaye arye.  

Zuwana akamini pakulu kufulata novire. 


